
IPP – Inrichimaint, promoziun, proget 
 
1. Introducziun ed ideja 
 

Il böt da las duos lecziuns dad IPP (inrichimaint, promoziun, proget) es da promouver 
il singul tenor la basa dal SEM. Nus vulains svaglier il fö e la paschiun per ün tema cha 
l’iffaunt tscherna svess, inua ch’el ho la pussibilited dad imprender a lavurer 
individuelmaing a maun da la metoda dals 7 pass cun üna preschantaziun finela dal 
prodot vers la fin da l’an da scoula. Las lecziuns dad IPP dessan der motivaziun, 
plaschair e svaglier l’entusiassem chi promouva il plaschair eir per las otras lecziuns. 
Las lecziuns dad IPP promouvan üna basa fundamentela per la lavur i’l s-chelin ot e 
pü tard illa vita professiunela. 
 
Las classas lavuran (per part) cun  
 

 portfolio in fuorma d’ün ordinatur 
 quadern dad IPP – viedi e böt 
 model cun 3 fasas 
 metoda dals 7 pass 
 numer da persunas d’instrucziun adatto 
 contrat da lavur a partir da la 3a classa 

 
Las persunas d’instrucziun haun la funcziun da coach (fasa 3), düraunt las fasas 1 – 2 
la funcziun da model, da stimuler, dad invier. Tar tuot las 3 fasas paun gnir integros 
genituors u/e persunas dal fat. 
 
Quist proget vela scu fasa da pilot per 1 an (an da scoula 2017/18). Zieva ün an vain il 
proget evaluo illa direcziun da scoula, i’l team, tals scolars e las scolaras e tschercho il 
rimbomb dals genituors.  

 
 
2. Saireda publica 
 

A la fin da l’an da scoula vegnan ils prodots preschantos als scolars e las scolaras da la 
gruppa dad IPP in ün prüm pass. Quistas preschantaziuns düran traunter 5 minuts – 
45 minuts (tenor tema). Tar la saireda publica preschaintan ils iffaunts lur lavuors als 
genituors ed ad interessos. Iffaunts da la scoulina – 3a classa preschaintan lur prodots 
tar posts differents illa sela da gimnastica (preschantaziun avierta da las 17.00 – 19.00 
h). Our i’l foyer vendan scolars e scolaras da la 4a - 6evla classa tuortas e bavrandas. 
La preschantaziun dals referats dals scolars e las scolaras da la 4a – 6evla classa ho lö 
sül palc a partir da las 19.30 h. Mincha scolar/a ho a disposiziun per sia preschantaziun 
5 minuts.  
Mincha scolar/a ramassa sias lavuors in sia s-chacla dad IPP. 

3. Model da 3 fasas 
 

Las duos lecziuns IPP seguan al model da trais fasas. Mincha classa/ciclus es 
respunsabel per l’elavuraziun da differentas metodas da lavur chi’s repetan i’ls oters 
s-chelins u chi vegnan approfundidas.  
 
Activiteds dal tip 1 - inputs 
 
böts 

 schlarger l’orizont 
 stimuler nouvs interess 

 
ideja da basa 

 as dedicher a nouvs cuntgnieus 
 activiteds chi motiveschan e daun impuls 
 aventüras & excursiuns 
 il muond vain in scoula u la scoula vo our i’l muond 
 spordscher ün spectrum vast 
 resguarder ils differents tips d’imprender 
 temp: zieva las vacanzas da sted – vacanzas d‘utuon 

 
 

Activiteds dal tip 2 – tecnicas da lavur, metodas, materiels 
 
böts 

 svilupper capaciteds creativas ed ün penser critic, inviamaints cu schoglier 
problems 

 svilupper la faculted sensitiva, stima ed incletta 
 imprender tecnicas da lavur e las svilupper inavaunt 
 imprender l’andamaint cullas funtaunas 
 imprender a cugnuoscher tecnicas da la comunicaziun 

 
ideja da basa 

 inventar dad üsaglias da ponderer e da process 
 interacziun sociela in gruppas pitschnas 
 imprender a planiser la sequenza da lavur 
 orientaziun a las metodas ed als materiels 
 temp: zieva las vacanzas d’utuon – vacanzas da Nadel 

 
Activiteds dal tip 3 – progets 
 
böts 

 elavuraziun da l’egen proget (tema) integrand il savair, idejas creativas ed 
ingaschamaint persunel 

 s’acquister ün repertori da metodas da lavur 
 svilupper il prodot 
 capaciteds (planiser, organiser, resursas, management dal temp, decisiuns, 

auto-evaluaziun) 

 svilupper ingaschamaint e confidenza in se stess 
 capacited da comunicher cun oters  

 
ideja da basa 

 imprender cullas experienzas 
 ingaschamaint emoziunel 
 decisiun persunela dad elavurer ün prodot 
 la rolla dal scolar as müda – dal consument al producent activ e creativ 
 sintesa da cuntgnieu, process ed identificaziun persunela 
 interacziun sociela in gruppas pitschnas 
 temp: zieva las vacanzas da Nadel – vacanzas da sted 

 
 

4. La metoda dals 7 pass (möd da lavurer düraunt la fasa 3) 
 

1. Tema 
Catalog da temas/giavüsch/inputs (activiteds tip 1) 
 
Tü poust tscherner svess il tema. Tü poust lavurer sulet u cun qualchün da la gruppa 
dad IPP. Qualvoutas tscherninsa eir ün tema da la scoula. Alura poust elavurer sulet 
u in gruppa üna part dal tema, chi t’interessa specielmaing. 
 
2. Böts/concept 
Contrat d’imprender 
 
Tü scrivast in tieu quadern IPP - Viedi e böt che cha tü imprendast, scuvreschast u 
che cha tü voust savair. La basa per tia lavur dessan esser 1 – 2 dumandas centrelas 
cha tü prouvast da respuonder da maniera scientifica. Bgera roba da tieu tema 
savarost tü forsa già. Tü stust decider cu cha tieu prodot finel dess guarder our e cu 
cha tü al voust preschanter a la fin. Ils böts discutast cun tieu magister u tia magistra. 
 
3. Tschercher/ramasser/noter 
Register da las funtaunas 
 
Ramassa tuot que cha tü chattast da tieu tema. Tschercha in cudeschs, lexicons, 
giazettas, magazins u aint il internet roba interessanta da tieu tema. Fo notizchas e 
nota dumandas cha hest düraunt tia lavur. Forsa at po güder tieu magister/tia 
magistra u ün expert. Tü stust però noter d’inuonder cha tü hest l’infurmaziun.  
 
4. Ordiner 
Grupper, numerer 
 
Piglia tieu contrat d’imprender e legia auncha üna vouta tieus böts e tias dumandas 
centrelas. Ordinescha e numerescha tieu materiel tenor cuntgnieu ed importanza. 
Per tieu prodot e tia preschantaziun nu sun tuot ils documaints e tuot las notizchas 
listess importants. Drouva differentas mappinas, bustas e chaschinas. 

5. Prodot 
Elvaurer, svilupper, exerciter 
 
Nota tieus pass, cu cha voust elavurer tieu prodot u tia preschantaziun. Hest tuot ils 
materiels cha drouvast? Che difficulteds pudessast avair uossa auncha per elavurer 
a fin tieu prodot u tia preschantaziun? Forsa cha’l magister u la magistra at po güder. 
Zieva poust cumanzer culla lavur finela (folias/disegns/cudesch/placat…). 
 
6. Preschantaziun  
Fasa creativa 
 
Tieu prodot u tia preschantaziun muossa qualchosa cha tü hest imprains. Tia 
preschantaziun es clera e bain organiseda. Tia preschantaziun u tieu prodot es 
interessant eir pel public. Tia preschantaziun güda al public d’incler pü bain tieu 
tema. At gratagia que da fasciner a tieu public per tieu tema? 
 

7. Verificaziun dals böts 
Illa gruppa / sulet cul magister/la magistra 
 
Piglia darcho tieu contrat da lavur e conguela tia lavur culs böts notos. 
Hest ragiunt tieus böts? At es que gratagio da respuonder a tias dumandas 
centrelas? Hest gieu fin a la fin plaschair vi da tia lavur u ho que do mumaints cha 
manchaiva ün pô la motivaziun? Che t’ho plaschieu il pü bain da fer quista lavur? 
Inua t’hest dad ameglder la prosma vouta? Hest gieu problems chi s’haun repetieus? 
Scriva tias respostas aint il quadern dad IPP – viedi e böt e discuta las dumandas cun 
tieu magister / tia magistra.  
 
 
Resguarda tal prossem proget las chosas cha hest dad amegldrer! 
 
Zieva mincha lecziun dobla dad IPP scrivast in tieu quadern dad IPP - viedi e böt cu 
cha hest lavuro in quellas duos lecziuns e scha hest dumandas u scha que ho do 
difficulteds tar qualchosa.  

5. Inputs / Activiteds dal tip 1 / Pussibiliteds / Idejas 
 

Scoulina 
 
Tscherner ün tema 

• disegner ils temas pussibels sün ün placat / noter 
• metter las prioriteds cun puncts 
• decider 

 
Prodots 

• significaziun? 
• svilupper ün cudaschin per l’exposiziun a la fin da l’an da scoula cun ün tema 

individuel 
 
Lavur cullas funtaunas 

• mner materiel e visitas illa biblioteca 
• tschercher las respostas in cudeschs, chatter darcho la dretta pagina 
• intervista cun üna persuna creschida / dal fat 

 
Böt 

• imprender a cugnuoscher ils pass 1 – 6 da la metoda dals 7 pass 
• elavurer il prodot e’l preschanter 
• svilupper il plaschair vi da l’egen tema 
• cudaschin cul prodot per la preschantaziun a la fin da l’an da scoula 

 
 
1a/2a classa 
 
Metoda dals 7 pass 

• imprender a cugnuoscher la metoda dals 7 pass ed applicher quella 
 
Scrittins da dumandas/respostas 

• noter sün scrittins dumandas e que cha’s so già dal tema 
• cun retschercha da funtaunas pruver da respuonder a las dumandas 

 
Signalamaint 

• furmer ün signalmaint tenor ün schema fix 
 
Scrittins da notizchas 

• savair lavurer cun scrittins da notizchas 
 
Runda da feedback 

• der rimboms, effet da remarchas positivas, remarchas criticas scu basa per tips 
e tschegns, imprender a der e survgnir critica constructiva (iqes-online) 

 
Prodots 

• experimenter cun differents prodots, sainza inputs 

Böts dal di 
• runda d’introducziun, lavur, runda finela tar mincha lecziun dobla dad IPP 

 
 
3a  classa 
 
Show da talent 

• referatin da mieu talent, mieu interess cun scrittins da notizchas 
 
Elavurer ün text 

• tschercher parts importantas our dad ün text e segner quistas 
 
Preschantaziun d’ün placat 

• lavur exemplarica cun ün tema dad NMG (natüra, umaun, societed) 
• purtrets e texts sun preparos, scolars haun da fer üna buna preschantaziun 
• tips e trics, criteris per ün placat gratagio (persuna dal fat) 
• applicher tuot per ün placat cun ün egen tema 

 
Model da 3 pozzas 

• da las notizchas a la preschantaziun 
• metoda da lavur structureda - ordiner post-its 

 
1001 idejas 

• cugnuoscher ils egens interess 
 
Traducziuns 

• lavurer cul dicziunari online & pledari grond 
 
 
4a classa 
 
Formulaziuns  

• Catalog da formulaziuns adattedas per üna lavur  
 
Mindmap  

• lavur exemplarica  
• egna mindmap d’üna bes-cha 
• savair applicher per ün’egen tema 

 
Mieu exaimpel (eroe) 

• applicher la mindmap per ün egen placat da sia persuna 
• referat cuort 

 
Tschercher infurmaziuns, lavur cun funtaunas 

• noter las funtaunas (Lernfuchs) 

Imprender a cugnuoscher maschinas da retschercha 
• http://www.web-kuchi.ch 
• www.helles-koepchen.de 
• www.blinde-kuh.de 
• www.palkan.ch 

 
Metoda dals 7 pass 

• lavurer cullas 7 passivas 
• discuter ils 7 pass e’ls prescriver 

 
Schema da cumpetenzas 

• applicaziun, discussiun, tuot il process vain valüto 
5 & 6evla classa 
 
Formulaziuns  

• Catalog da formulaziuns adattedas per üna lavur  
 
Introducziun/preschantaziun dal prodot/finischun 

• dumandas retoricas 
• purtrets 
• 3 dumandas gustusas 
• rumuors 
• sens… 

 
Powerpoint 

• text – purtret – chavazzins 
 
Perscruter cun fopezza 

• maschinas da retschercha adattedas  
• indater chavazzins adattos 

 
Correcturas 

• fögl da controlla / tecnica, cu ch’eau am poss amegdrer 
 
Preschantaziun / public 

• factur da spass 
• activiteds pussiblas 
• organs sensitivs 
• svaglier l’interess 
• planiser bain l’andamaint da la preschantaziun 
• Che es il pü important dad ün tema? 

 
Imprender i’l internet - chatter svelt infurmaziuns, ler precis 

• http://www.web-kuchi.ch 
• www.helles-koepchen.de 
• www.blinde-kuh.de 
• www.palkan.ch 

http://www.web-kuchi.ch/
http://www.helles-koepchen.de/
http://www.blinde-kuh.de/
http://www.palkan.ch/
http://www.web-kuchi.ch/
http://www.helles-koepchen.de/
http://www.blinde-kuh.de/
http://www.palkan.ch/

Fuormas da prodot 
• prodots pussibels 
• discuter las variantas pussiblas per üna preschantaziun 
• handout 

 
Traducziuns 

• cu fer bunas traducziuns - exaimpels 
 
Feedback 

• der rimboms, effet da remarchas positivas, remarchas criticas scu basa per tips 
e tschegns, imprender a der e survgnir critica constructiva (iqes-online) 
 

 
 
 
 

Per la magistraglia 
 
Elvira Pünchera, mnedra da la scoula primara da S-chanf 
 
S-chanf, ils 25 avrigl 2017 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ingrazchamaint: Scoula Untereggen pel materiel ed impuls didactics e metodics 


